
КОМИ РЕСПУБЛИКАЛӦН ОЛАНПАС
«Административно-территориальнӧй да муниципальнӧй тэчаслысь могъяс збыльмӧдан пӧрадок йылысь, Коми Республикаын географическӧй да мукӧд объект ним йылысь» Коми Республикаса Оланпасӧ вежсьӧмъяс пыртӧм йылысь
Примитӧма Коми Республикаса
Каналан Сӧветӧн

     

        2014 вося вӧльгым тӧлысь 27 лунӧ 
1 статья.  Пыртны «Административно-территориальнӧй да муниципальнӧй тэчаслысь могъяс збыльмӧдан  пӧрадок йылысь, Коми Республикаын географическӧй да мукӧд объект ним йылысь» Коми Республикаса Оланпасӧ (Коми Республикаса канму власьт органъяслӧн индӧд-тшӧктӧмъяс, 2007, 3 №, 4732 ст.; 4 №, 4774 ст.; 12 №, 5350 ст.; 2008, 11 №, 617 ст.; 2009, 7 №, 79 ст.; 2010, 24 №, 575 ст.; 2011, 48 №, 1370 ст.; 2012, 63 №, 1544 ст.; 2013, 11 №, 222 ст.) татшӧм вежсьӧмъяс:

1. 5 статьяса 3 юкӧнӧ «торйӧдӧм» кыв бӧрын содтыны
«, бырӧдӧм" кыв.

2. 8 статьяса 12 пунктӧ «торйӧдӧм» кыв бӧрын содтыны
«, бырӧдӧм» кыв.

3. 23 статьяын:

1) 1 юкӧнын: 

а) «бырӧдсьӧ» кыв бӧрын содтыны «тайӧ статьяӧн урчитӧм пӧрадокын» кывъяс;

б) содтыны татшӧм сюрӧса мӧд абзац:

«Овмӧдчанін лыдӧ пырысь олан пункт, кӧні абуӧсь бӧрйысян инӧда олысьяс, бырӧдӧны збыльмӧдсьӧ тайӧ Оланпаслӧн 282 статьяӧн индӧм нормаяс тӧд вылын кутӧмӧн.».

4. 281 статьялысь ним гижны тадзи:
«281 статья. Сикт овмӧдчӧминын 100 мортысь 

абу унджык олысь лыдӧн овмӧдчӧминъяслысь 

 муниципальнӧй юкӧнъяс бырӧдӧм».

5. Содтыны татшӧм сюрӧса  282 статья:
«Статья 282. Овмӧдчӧминъяслысь муниципальнӧй юкӧнъяс 



     бырӧдӧм, кор сэні абуӧсь

бӧрйысян инӧда олысьяс
1. «Россия Федерацияын меставывса асвеськӧдлӧм котыртан ӧтувъя принципъяс йылысь» Федеральнӧй Оланпас серти, кор овмӧдчӧминлӧн муниципальнӧй юкӧнын абуӧсь бӧрйысян инӧда олысьяс, сэки вежсьӧ административнӧй да мутас серти тэчасног, мый понда бырӧны овмӧдчӧминӧ пырысь став олан пунктыс, водзӧ вылӧ овмӧдчӧминъяслӧн бырӧмӧн.

2. Овмӧдчӧмин лыдӧ пырысь олан пунктъяс бырӧдӧны да бӧрыннас тайӧ овмӧдчӧминсӧ бырӧдӧны Коми Республикаса оланпасӧн.

3. Овмӧдчӧмин лыдӧ пырысь став олан пунктсӧ бырӧдӧм могысь да бӧрыннас тайӧ овмӧдчӧминсӧ бырӧдӧм могысь водзмӧстчысьяс пыртӧны Коми Республикаса Каналан Сӧветӧ Коми Республикаса оланпаслысь бала тайӧ Оланпаслӧн 6 статьяӧн да Коми Республикаса Каналан Сӧветлӧн Уджаланартӧн урчитӧм корӧмъясӧ кутчысьӧмӧн, да содтӧд пуктӧны татшӧм документъяс:

1) муниципальнӧй районлӧн, кутшӧмлӧн мутасын лоӧны бырӧдан овмӧдчан пунктъяс да овмӧдчӧминлӧн муниципальнӧй юкӧн, муниципальнӧй юкӧнса бӧрйӧм органлӧн овмӧдчӧмин лыдӧ пырысь став олан пунктсӧ бырӧдны да бӧрыннас тайӧ овмӧдчӧминсӧ бырӧдны лэдзӧм йылысь помшуӧм;

2) овмӧдчӧминлӧн, кутшӧмлӧн бырӧдан овмӧдчӧминкӧд эм ӧтувъя мудор, муниципальнӧй юкӧнса бӧрйӧм органлӧн бырӧдӧм овмӧдчӧминлысь мутас тайӧ овмӧдчӧминлӧн мутасӧ пыртны лэдзӧм йылысь (кор овмӧдчӧминлысь бырӧдан муниципальнӧй юкӧн мутас пыртӧны овмӧдчӧминлӧн мутасӧ, кутшӧмлӧн эм тайӧ овмӧдчӧминкӧд ӧтувъя мудор);

3) овмӧдчӧминын муниципальнӧй юкӧнлӧн, кутшӧмӧс колӧ бырӧдны, мудор схема;

4) овмӧдчӧминын муниципальнӧй юкӧнлӧн, кутшӧмлӧн мутасӧ пырӧны овмӧдчӧминса бырӧдан муниципальнӧй юкӧнлӧн мутасъяс, выль мудоръяс схема;

5) Коми Республикаса Юралысьлӧн кывкӧртӧд.

4. Оланпаслӧн бала дорӧ гӧгӧрвоӧдана гижӧдӧ колӧ содтӧд пыртны:

1) овмӧдчӧминлӧн бырӧдан муниципальнӧй юкӧнӧ пырысь мутаслӧн ыджда, бырӧдан олан пунктъяслӧн лыд йылысь юӧръяс;

2) мукӧд юӧръяс, кутшӧмъяс подулалӧны пыртана вӧзйӧмлысь коланлунсӧ.

5. Оланпаслысь бала сьӧм да экономика боксянь подулалӧмӧ сы лыдын экономика да социальнӧй боксянь подулалӧмӧ колӧ пыртны овмӧдчан пунктъяс да овмӧдчӧминса муниципальнӧй юкӧн бырӧдӧмысь колясъяс.

6. Олан пунктъяс, кутшӧмъясӧс бырӧдӧма тайӧ статьяӧн урчитӧм пӧрадок серти, колӧ киритны Коми Республикалӧн административно-территориальнӧй тэчаслӧн реестрысь.».

2 статья. Тайӧ Оланпасыс вынсялӧ сійӧс официальнӧя йӧзӧдӧмсянь дас лун мысти.
Коми Республикаса Юралысь
   



                В.М. Гайзер

Сыктывкар

2014 вося ӧшым тӧлысь 9 лун

166-РЗ №
Кожевина 3859 пас

